
Checklist sa 
Pagbalik sa 
Kalidad sa Tubig 
Dihang naamyendahan ang Pahibalo  
sa Dili Luwas nga Tubig, girekomendar 
nga hinloan ang mga tubo sa imong 
balay gamit ang kusog nga presyon  
sa tubig (flushing). Anuron sa hinlong 
tubig ang mga lawog ug hugaw nga 
naa sa imong mga tubo. Gidetalye niini 
nga instruksiyon kon unsaon pag-flush 
sa mga tubo sa imong balay. 

Matikdi: Posibleng lahi ang kolor  
sa tubig nga mogawas tungod sa  
pag-flush. Natural ra ni ug wala ni 
magpasabot nga naay problema. 
Posible pod mogawas ang tubig nga 
kolor de gatas nga nagpaila nga naay 
hangin sa mga linya sa tubo. Gamita  
kini nga tubig nga pangbisbis sa bulak 
o tanom, kon posible.

Pag-flush sa Imong Balay 

 Ablihi ang mga bentana ug pultahan aron naay 
igong bentilasyon. 

 Palonga ang supply valve sa imong heater 
sa tubig, kon posible. 

 Pangitaa ang mga gripo nga i-flush ug seguroang 
abli/walay bara ang mga gawsanan sa tubig. 

 Tangtanga i-bypass ang mga softener ug filter, 
kon naa. Ayaw pag-flush agi sa filter. 

 Tangtanga ang tanang aerator ug screen gikan 
sa mga gripo ug shower. 

 I-flush ang tanang gripo, apil ang mga tub ug 
shower gamit ang tubig bugnaw. I-full pag-abli 
ang kada gripo sa kusina o banyo sugod sa 
kinaduolan sa metro; ablihi una ang tanang gripo 
sa ubos nga andana, ayha moadto sa ikaduhang 
andana (kon daghag andana ang yunit). Dihang 
abli na ang tanang gripo, pasagdi ning mag-agas 
sulod sa 5 ka minuto. 

 Dihang palongon na ang mga gripo, unahag 
palong ang kinaulahian nimong gipaagas, sugod 
sa ikaduhang andana (kon daghag andana ang 
balay) nga kinalayoan sa metro, ayha palongon 
ang naa sa ubos nga andana. 

 Hinloi ug itaod pag-usab ang tanang aerator 
ug screen sa (mga) gripo ug shower. 

 Tangtanga ang tabon sa reservoir para sa kada 
anidoro ayha ang pag-flush. I-flush ang tanang 
anidoro ug paagasa ang mga bidet (kon naa)  
nga dili moubos sa 3 ka minuto. Kambyohi ang 
tabon sa reservoir human sa pag-flush. 

 Ablihi pag-usab ang supply valve sa imong heater 
sa tubig. 

Pag-flush sa Appliances 

Pag-flush sa 

Imong Tangke 
Naay tangke sa tubig ang ubang 
customer. Nindot ni nga kahigayonan 
nga ihurot og drain ug hinloan ang 
mga tangke sudlanan og tubig 
mainom. Human mahinloi, kinahanglan 
ning i-disinfect sa hustong paagi nga 
sundon ang mga standard sa American 
Water Works Association (AWWA) ayha 
ni sudlan aron gamiton pag-usab. 

Dili apil niini nga listahan ang tanang appliances 
nga sudlanan/gamitan og tubig mainom nga naa 
tingali ka  

 Heater—seguroa nga naka-off ni ug bugnaw 
na ang tubig ayha ni i-drain. Paagasa ang tubig 
hangtod nga wala na kay makitang lawog  
gikan sa heater. Sudli ug i-on pag-usab aron 
magamit na pod. 

 Ice maker—ilabay ang kasamtangan ug 
nagsunod nga batch, dayon kambyohi ang filter 
(kon naa) ug hinloi ang sudlanan ayha gamiton. 

 Ref—kon naay water dispenser ang imong ref, 
ilabay ang pipila ka basong tubig ug ilisi ang filter 
ayha mobalik og inom gikan niini. 

 Dishwasher—paandara og usa ka rinse cycle ang 
dishwasher nga walay sulod. 

 Coffee maker—ilabay ang tubig, hugasi ang mga 
parte nga puwede nimong hugasan, ug ilisi ang 
filter (kon naa). Linoi og kadaghan ang coffee 
maker ayha mobalik og inom gikan niini. 

 Water pitcher—ilabay ang tubig, hugasi ang 
sudlanan, ug ilisi ang filter (kon naa). 

 Water softener—kinahanglang i-bypass ang 
tanang water softener ayha ang unang pag-flush. 
Inigkahuman og flush, kinahanglang pahimoon 
og regeneration cycle ang softener ayha gamiton 
pag-usab. Kon dili ka segurado kon unsaon ang 
manwal nga paghimo sa regeneration cycle,  
tan-awa ang manwal sa imong softener  
o tawagi ang suplayer sa imong equipment
para sa tabang.

 Humidifier, CPAP, ug uban pang device— 
ilabay ang tubig nga naa sa device ug linoi 
gamit ang hinlong tubig. 

PANGUTANA? 

